
A U R K I B I D E A

B SAILA:
Foru lege proposamenak:
—Foru Lege proposamena, Nafarroako Foru Komunitatearen fondoen kargura zenbait sendagairen presta-

zio osagarria ezartzen duen irailaren 1eko 258/1998 Foru Dekretua aldatzekoa. Aurkeztutako zuzenketak
(2. or.).

—Foru Lege proposamena, Osasunari buruzko azaroaren 23ko 10/1990 Foru Legea aldatzekoa. Aurkeztuta-
ko zuzenketa (3. or.).

E SAILA:
Jabeldurak, mozioak eta adierazpen politikoak:
—Erabakia. Horren bidez, gure erkidegoko gobernu ordezkaria premiatzen da Aragoiko Autonomia Erkide-

goan etorkinen erregularizazioan aplikatzen diren irizpide berberak aplika ditzan Nafarroan. Gizarte Gaie-
tako Batzordeak onetsia (4. or.).

—Erabakia. Horren bidez, Nafarroako Gobernua premiatzen da Foru Komunitateko etorkinei buruzko politi-
ka koordinatzeko batzorde bat sor dezan. Gizarte Gaietako Batzordeak onetsia (4. or.).

—Erabakia. Horren bidez, Nafarroako Gobernua premiatzen da jarduketa plan bat egin dezan ikastetxe
publikoetako instalazioak irekita egoteko denbora luzatzeko. Hezkuntza eta Kultura Batzordeak onetsia
(5. or.).

—Mozioa. Horren bidez, Nafarroako Gobernua premiatzen da administrazioa erreformatzeko plan bat egin
dezan. Akats zuzenketa (5. or.).

G SAILA:
Txostenak, deialdiak, eta Parlamentuko informazioa:
—Nafarroako Foru Komunitatean behi-aziendaren entzefalopatia espongiformearen jarraipena eta kontrola

egiteko batzorde bereziak onetsitako txostena. Akats zuzenketa (6. or.).

H SAILA:
Bestelako testu arau-emaileak:
—Nafarroako Parlamentuko langileen Estatutuaren aldaketa. Erregelamenduko Batzordeak onetsia (7. or.).

B saila:
FORU LEGE PROPOSAMENAK

Socialistas del Parlamento de Navarra Parla-
mentuko Taldeak ondoko foru lege proposamena
aurkeztu zuen: “Foru Lege proposamena, Nafa-
rroako Foru Komunitatearen fondoen kargura zen-
bait sendagairen prestazio osagarria ezartzen
duen irailaren 1eko 258/1998 Foru Dekretua alda-
tzekoa”.

Biltzarreko Erregelamenduko 128. artikuluan
ezarritakoa betez, aurkeztutako foru lege propo-
samenari egin zaizkion zuzenketak Nafarroako
Parlamentuko Aldizkari Ofizialean argitara daite-
zen agindu dut. Proposamen hori 2001eko uztai-
laren 2ko 74. Nafarroako Parlamentuko Aldizkari
Ofizialean argitaratu zen.

Iruñean, 2001eko azaroaren 15ean

Lehendakaria: José Luis Castejón Garrués

1. ZUZENKETA

NAFARROAKO DEMOKRATEN
ELKARGUNEA

PARLAMENTUKO TALDEAK AURKEZTUA

Beste xedapen gehigarri bat, bigarrena, gehi-
tzeko zuzenketa. Hauxe da testua:

Bigarrena. “Levonorgestrol” osagaia duten
sendagaiak, “biharamuneko pilula”, alegia, senda-
gilearen errezeta edukiz gero emanen dira, eta
sendagai honen inguruko diagnosiak eta emateak
ukitzen dituen osasun arloko profesionalen kon-
tzientzia eragozpenerako eskubidea onartuko da. 

Zioak: Kontzientzia eragozpena bermatzea, ez
baitago aurreikusirik foru lege proposamenaren
jatorrizko testuan.

2. ZUZENKETA

NAFARROAKO DEMOKRATEN
ELKARGUNEA

PARLAMENTUKO TALDEAK AURKEZTUA

Beste xedapen gehigarri bat, hirugarrena,
gehitzeko zuzenketa. Hauxe da testua:

Hirugarrena. Nafarroako Gobernuak kanpaina
bat abiaraziko du “biharamuneko pilula” izenekoak
gaixoengan izan ditzakeen albo-ondorioei buruzko
informazioa zabaltzeko, eta nahi ez diren egoerak
saihestea helburu duen sexu-heziketako progra-
ma berariazko bat ezarriko du.

Zioak: Nahi ez diren egoerak saihesteko sexu-
heziketako informazio eta prestakuntza plan bat
egitea.

Foru Lege proposamena, Nafarroako Foru Komunitatearen fondoen kar-
gura zenbait sendagairen prestazio osagarria ezartzen duen irailaren
1eko 258/1998 Foru Dekretua aldatzekoa

AURKEZTUTAKO ZUZENKETAK

Socialistas del Parlamento de Navarra Parla-
mentuko Taldeak ondoko foru lege proposamena
aurkeztu zuen: “Foru Lege proposamena, Osasu-
nari buruzko azaroaren 23ko 10/1990 Foru Legea
aldatzekoa”.

Biltzarreko Erregelamenduko 128. artikuluan
ezarritakoa betez, aurkeztutako foru lege propo-
samenari egin zaion zuzenketa Nafarroako Parla-
mentuko Aldizkari Ofizialean argitara dadin agindu
dut. Proposamen hori 2001eko uztailaren 2ko 74.
Nafarroako Parlamentuko Aldizkari Ofizialean
argitaratu zen.

Iruñean, 2001eko azaroaren 15ean

Lehendakaria: José Luis Castejón Garrués

1. ZUZENKETA

NAFARROAKO DEMOKRATEN
ELKARGUNEA

PARLAMENTUKO TALDEAK AURKEZTUA

Xedapen gehigarri berri bat gehitzeko zuzen-
keta. Hona testua:

Lehendabizikoa. Nafarroako Gobernuak Nafa-
rroako Foru Komunitatearen intereseko politika
zehatzei buruz egiten dituen eta aurrekontuetan
eragina duten plan guztiak igorriko ditu Nafarroa-
ko Parlamentura, honek ezagutu eta onets ditzan.

Zioak: Nafarroako Parlamentuak Nafarroako
Gobernuak egiten dituen plan guztiak gauzatu
ahal izateko behar diren aurrekontu funtsak gai-
tzen ditu, baina ez dirudi koherentea hala egiteak
parte hartu gabe eta plan horiei onespena eman
gabe.

Foru Lege proposamena, Osasunari buruzko azaroaren 23ko 10/1990 Foru
Legea aldatzekoa

AURKEZTUTAKO ZUZENKETA

E saila:
JABELDURAK, MOZIOAK ETA ADIERAZPEN POLITIKOAK

Gizarte Gaietako Batzordeak, 2001eko azaro-
aren 13an egindako bilkuran, ondoko erabakia
onetsi zuen: “Erabakia. Horren bidez, gure erkide-
goko gobernu ordezkaria premiatzen da Aragoiko
Autonomia Erkidegoan etorkinen erregularizazio-
an aplikatzen diren irizpide berberak aplika ditzan
Nafarroan”.

Biltzarreko Erregelamenduko 112. artikulan
ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agintzen da.

Iruñean, 2001eko azaroaren 14an

Lehendakaria: José Luis Castejón Garrués

Erabakia. Horren bidez, gure erkide-
goko gobernu ordezkaria premiatzen
da Aragoiko Autonomia Erkidegoan
etorkinen erregularizazioan aplika-
tzen diren irizpide berberak aplika

ditzan Nafarroan

Nafarroako Parlamentuak Gobernuak gure
erkidegoan duen ordezkaria premiatzen du Ara-
goiko Autonomia Erkidegoan erabiltzen ari diren
irizpide berbera erabil dezan etorkinen egoera
erregularizatzeko, alegia, bisatua eskatu gabe
erregulariza ditzan gure erkidegoan 2001eko
maiatzaren 31 baino lehenagotik –egun hori
barne– bizi diren etorkin guztiak.

Erabakia. Horren bidez, gure erkidegoko gobernu ordezkaria premiatzen
da Aragoiko Autonomia Erkidegoan etorkinen erregularizazioan apli-
katzen diren irizpide berberak aplika ditzan Nafarroan

GIZARTE GAIETAKO BATZORDEAK ONETSIA

Gizarte Gaietako Batzordeak, 2001eko azaro-

aren 13an egindako bilkuran, ondoko erabakia

onetsi zuen: “Erabakia. Horren bidez, Nafarroako

Gobernua premiatzen da Foru Komunitateko etor-

kinei buruzko politika koordinatzeko batzorde bat

sor dezan”.

Biltzarreko Erregelamenduko 112. artikulan
ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agintzen da.

Iruñean, 2001eko azaroaren 14an

Lehendakaria: José Luis Castejón Garrués

Erabakia. Horren bidez, Nafarroako Gobernua premiatzen da Foru
Komunitateko etorkinei buruzko politika koordinatzeko batzorde bat
sor dezan

GIZARTE GAIETAKO BATZORDEAK ONETSIA



2001eko irailaren 17ko 91. Nafarroako Parla-
mentuko Aldizkari Ofizialean ondoko mozioa argi-
taratu zen: “Mozioa. Horren bidez, Nafarroako
Gobernua premiatzen da administrazioa errefor-
matzeko plan bat egin dezan”. Mozio horren gaz-
telaniazko testuan akats bat antzeman da. Hori
dela-eta, hona zuzenketa.

14. orrialdean, erabaki proposamenean, “...
antes del 11 de febrero de 2002...” esan ordez,
hauxe esan behar du:

“... antes del 1 de febrero de 2002...”.

Iruñean, 2001eko azaroaren 15ean

Lehendakaria: José Luis Castejón Garrués

Erabakia. Horren bidez, Nafarroako
Gobernua premiatzen da Foru

Komunitateko etorkinei buruzko
politika koordinatzeko batzorde bat

sor dezan

Nafarroako Parlamentuak Nafarroako Gober-
nua premiatzen du Foru Komunitatean Inmigrazio
Politika Koordinatzeko Kontseilu bat sor dezan.

Kontseilu hori goi mailako ordezkaritza-erakundea
eta bilgunea izanen da erakunde publikoentzat
(foru administrazioa eta toki erakundeak) eta etor-
kinen kolektiboak ordezkatzen dituzten eta haiekin
lan egiten duten erakunde sozialentzat, eta haren
eginkizun izanen dira ideiak trukatzea, jardueren
plangintza egitea, sektore-politikak koordinatzea
eta Nafarroan integrazioa lortzeko eta kultura ani-
tzeko prozesua harmonizatzeko jarduerak ebalua-
tzea.

Hezkuntza eta Kultura Batzordeak, 2001eko
azaroaren 13an egindako bilkuran, ondoko eraba-
kia onetsi zuen: “Erabakia. Horren bidez, Nafa-
rroako Gobernua premiatzen da jarduketa plan
bat egin dezan ikastetxe publikoetako instalazioak
irekita egoteko denbora luzatzeko”.

Biltzarreko Erregelamenduko 112. artikulan
ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agintzen da.

Iruñean, 2001eko azaroaren 14an

Lehendakaria: José Luis Castejón Garrués

Erabakia. Horren bidez, Nafarroako
Gobernua premiatzen da jarduketa

plan bat egin dezan ikastetxe publiko-
etako instalazioak irekita egoteko

denbora luzatzeko

Nafarroako Parlamentuak erabaki du Nafarroa-
ko Gobernua premiatzen da jarduketa plan bat
egin dezan ikastetxe publikoetako instalazioak
ordu gehiago irekita egoteko eta asteburuetan eta
oporretan ere irekitzeko; ikasleek, horrela, kultura-
eta kirol-jarduerak zein bestelako jarduera osaga-
rriak ere egin ahal izanen dituzte.

Erabakia. Horren bidez, Nafarroako Gobernua premiatzen da jarduketa
plan bat egin dezan ikastetxe publikoetako instalazioak irekita egoteko
denbora luzatzeko

HEZKUNTZA ETA KULTURA BATZORDEAK ONETSIA

Mozioa. Horren bidez, Nafarroako Gobernua premiatzen da administra-
zioa erreformatzeko plan bat egin dezan

AKATS ZUZENKETA



2001eko azaroaren 12ko 115. Nafarroako Par-
lamentuko Aldizkari Ofizialean Nafarroako Foru
Komunitatean behi-aziendaren entzefalopatia
espongiformearen jarraipena eta kontrola egiteko
batzorde bereziak onetsitako txostena argitaratu
zen. Txostenean akats bat antzeman da. Hori
dela-eta, hona zuzenketa.

15. orrialdean, Mahaiaren erabakiak hauxe
esan behar du:

“Nafarroako Parlamentuko Mahaiak, 2001eko
urriaren 29an eginiko bilkuran, Eledunen Batza-
rrari entzun ondoren, ondoko erabakia hartu zuen,
besteak beste:

Nafarroako Foru Komunitatean behi-azienda-
ren entzefalopatia espongiformearen jarraipena

eta kontrola egiteko batzorde bereziak 2001eko
urriaren 23an egindako bilkuran emandako txoste-
na ikusita, ERABAKI DA:

1. Txosten horren jakitun dagoela adieraztea.

2. Aipatu txostena Biltzarreko Osoko Bilkurari
igortzea, berresteko.

3. Nafarroako Parlamentuko Aldizkari Ofiziale-
an argitara dadin agintzea.

Iruñean, 2001eko urriaren 31n

Jarduneko Lehendakaria: Amelia Salanueva
Murguialday”

Iruñean, 2001eko azaroaren 15ean

Lehendakaria: José Luis Castejón Garrués

Nafarroako Foru Komunitatean behi-aziendaren entzefalopatia espongi-
formearen jarraipena eta kontrola egiteko batzorde bereziak onetsita-
ko txostena

AKATS ZUZENKETA

G Saila:
TXOSTENAK, DEIALDIAK ETA PARLAMENTUKO INFORMAZIOA

Nafarroako Parlamentuko Erregelamenduko
Batzordeak, 2001eko azaroaren 12an egindako
bilkuran, Biltzarreko Erregelamenduko hirugarren
xedapen gehigarriak xedatutakoarekin bat, Nafa-
rroako Parlamentuko langileen Estatutuaren alda-
keta onetsi zuen.

Azken xedapenean eta Biltzarreko Erregela-
menduko 112. artikulan ezarritakoa betez, aipatu
erabakia Nafarroako Parlamentuko Aldizkari Ofi-
zialean eta Nafarroako Aldizkari Ofizialean argita-
ra dadin agintzen da.

Iruñean, 2001eko azaroaren 15ean

Lehendakaria: José Luis Castejón Garrués

Nafarroako Parlamentuko langileen
Estatutuaren aldaketa

ZIOEN AZALPENA

Nafarroako Parlamentuko Mahaiaren ordezka-
rien eta Langile Batzordearen arteko negoziazio-
en ondorioz, Nafarroako Parlamentuaren zerbitzu-
ko langileen lan-baldintzei buruzko hitzarmena,
2000 eta 2001erakoa, sinatu zen 2000ko ekaina-
ren 8an. Hitzarmen hori 2000ko ekainaren 12an
onetsi zuen Nafarroako Parlamentuko Mahaiak.

Aipaturiko hitzarmenean xedatuari jarraituz,
Nafarroako Parlamentuak haren edukiak gauzatu
behar ditu kasu bakoitzari dagokion mailako
arauan, hitzarmena formalki onetsia gera dadin
eta indarra har dezan.

Hitzarmeneko 5.3 idatz-zatiari jarraikiz, Nafa-
rroako Parlamentuko langileen Estatutuko 12. arti-
kuluari testu berria ezarri zaio, Nafarroako Parla-
mentuko funtzionarioen barne-igoeraren
araubidea Nafarroako administrazio publikoen
zerbitzuko langileen Estatutuaren testu bategine-
an xedatuaren antzeko moduan jasotzeko.

Hitzarmenak agintzen du, bigarrenik, beharrez-
koak diren aldaketak egin daitezela, langileek

laneko eta familiako eginkizunak batera eraman
ahal izateko azaroaren 5eko 39/1999 Legeko
xedapenak aplikatu ahal izateko. Horrek eszeden-
tzia berezia beste modu batean arautzera behar-
tzen du, haren edukian sakonduz.

Bestalde, interes partikularraren ondoriozko
borondatezko eszedentzia hemezortzi hilabetera
luzatzeak Estatutuko 19. artikulua aldatzera
behartzen du. Aldaketa horixe egin behar da,
halaber, Langileen Batzordeko kide-kopurua
Nafarroako administrazio publikoen zerbitzuko
langileen Estatutuaren testu bateginak xedatuari
egokitzeko.

Langileen Batzordearekin izenpeturiko hitzar-
menean berariaz ezarri ez bazen ere, komeniga-
rritzat jo da, harekin ados jarrita, C eta D maileta-
ko funtzionarioek indarreko plantilla organikoan
esleituta dauzkaten maila-osagarriak Estatutuan
sartzea.

Orobat, 4. artikuluan idatz-zati bat sortu behar
da, kontrataturiko langileen ordainsariak arautze-
ko, eta, funtzionarioen ordezkariekin hitzarturikoari
jarraikiz, antzinatasun-saria sartu behar da hor.

Artikulu bakarra. 1991ko martxoaren 20ko
Nafarroako Parlamentuko Langileen Estatutuan
honako aldaketa hauek eginen dira:

Lehena. 4. artikuluari 4. idatz-zati berri bat
gehituko zaio, zeinak honako testu hau izanen
baitu:

“4. Kontrataturiko langileen ordainsaria jardu-
ten ari diren lanpostuari dagokiona izanen da.
Emandako zerbitzuen antzinatasun-saria ere jaso-
ko dute, baldin eta beste administrazio publiko
batetik jasotzen ez badute.”

Bigarrena. 12. artikulua aldatuko da, eta
honela idatzita geratuko da:

“1. Nafarroako Parlamentuko funtzionarioak
Nafarroako Foru Komunitateko funtzio publikorako
oro har ezarritako mailetan sartuko dira, haiek kar-

Serie H:
BESTELAKO TESTU ARAU-EMAILEAK

Nafarroako Parlamentuko langileen Estatutuaren aldaketa

ERREGELAMENDUKO BATZORDEAK ONETSIA



gua eskuratzeko beharrezkoa den titulazioaren
arabera.

2. Parlamentuko funtzionarioek Parlamentu
Administrazioaren barneko administrazio-karrera-
rako eskubidea izanen dute; horrela, maila jakin
batetik goragoko beste batzuetara igo ahalko dira,
eta, kidego bakoitzaren barnean, graduz eta kate-
goriaz ere igo ahalko dira.

3. Mailaz igo ahal izateko, sarrera-hautaprobe-
tan postu hutsak erreserbatuko dira, Nafarroako
Parlamentuko funtzionarioek txanda murriztuan
bete ditzaten, baldin eta, betiere, honako baldin-
tza hauek betetzen badituzte:

a) Deialdiko postu hutsei dagokien maila baino
baxuagokoak izatea.

b) Deialdiak eskatzen duen titulazioa izatea
eta administrazio publikoetan bost urteko antzina-
tasun aitortua daukatela frogatzea.

c) Borondatezko edo nahitaezko eszedentzia-
egoeran ez egotea.

d) Kasuan kasuko hautaprobak gainditzea.

4. C mailako lanpostu hutsei dagokienez,
administrazio publikoetan zortzi urteko antzinata-
sun aitortua frogatzea aurreko idatz-zatiko b)
letran adierazitakoen ordezko baldintza izan ahal-
ko da.

Bete beharreko eginkizunak direla-eta titulazio
berezi bat edukitzea –legeak hala aginduta– nahi-
taezkoa duten lanpostu hutsetarako ez da horrela-
ko aukerarik emanen.

5. Txanda murrizturako erreserbaturiko lanpos-
tu hutsak honako formula honen arabera zehaztu-
ko dira: bakoitiak txanda irekian, eta bikoitiak
barne igoerakoan. Formula hori lanpostu huts
bakarra betetzea xede duten deialdiei ere aplika-
tuko zaie; horretarako, kontuan izanen da zein
txandatakoa suertatu zen, azken deialdian, bete-
tzeko deituriko lanpostuetatik azkena.

6. Txanda murriztuan bete gabe gelditzen
diren lanpostu hutsak txanda irekikoei gehituko
zaizkie.

Era berean, barne igoerako txandan hautapro-
ba gainditu duten izangaien kopurua lanpostu
hutsen kopurua baino handiagoa bada, txanda
horretan hautaprobak gainditu bai baina posturik
lortu ez duten izangaiek txanda irekiko lanpostu
hutsetarako aukera izanen dute, txanda horretako
izangaiekin lehia zorrotzean, lorturiko amaierako
puntuazioaren arabera.

Betiere, barne igoerako txandan hautaprobak
gainditzen dituzten funtzionarioek lanpostu hutsak

betetzeko lehentasuna izanen dute txanda horre-
takoak ez diren izangaiekiko.

7. Txanda murriztuan parte hartu ahalko dute
deituriko lanpostu hutsen maila berekoak diren
funtzionarioek, baldin eta eskaturiko gainerako
baldintzak betetzen badituzte.

8. Eraginkortasun eta ekonomiari dagozkien
arrazoiak direla-eta lanpostuen antolamenduan
eta eginkizunetan aldaketak egitea komeni dene-
an, eta aldaketa horien nahitaezko ondorio gisa
langileak goragoko kidego edo mailei atxiki behar
zaizkienean, hautaproba murriztuetarako deialdia
egin ahalko da, salbuespen gisa, baina deialdiko
lanpostu hutsek ezin izanen dute ekarri dagoen
plantillako lanpostu-kopurua gehitzea.

Neurri hori erabili ahalko da, salbuespen gisa
ere, zerbitzuak antolatu eta agindutako eginkizu-
nak bete ahal izateko zenbait lanpostu barne igo-
eraren bitartez betetzea beharrezkoa denean.

9. Hurrengo gradura igo ahal izateko, gradu
berean bost urte eman beharko dira. Horren sal-
buespen izanen dira 7. gradua lortu dutenak.

Hirugarrena. 19. artikuluko 1. idatz-zatiko c)
letrak honako testu hau izanen du:

“c) Funtzionarioaren interes partikularrarenga-
tik. Jatorriko postua erreserbatuta izanen du lehen
hemezortzi hilabeteetan. Eszedentzia hau zerbi-
tzuko beharrizanek posible egiten badute baimen-
duko da, eta beharrezkoa izanen da interesatuak
frogatzea zerbitzu aktiboan edo horren pareko
egoeran eman duela eskaera aurkezpen-eguna-
ren aurreko urtebetea, gutxienez ere.”

Laugarrena. 20. artikulua aldatuko da. Hona-
ko testu hau izanen du:

“1. Eszedentzia berezia deklaratuko da,
aipatzen den eperako, funtzionarioak hala eska-
tuta, eta honako kausaren bat frogatzen dene-
an:

a) Gehienez ere hiru urterako, seme edo alaba
bakoitza zaintzeko, bai ume naturala denean bai
adopziozkoa edo familian hartutakoa (harrera
iraunkor edo adopzioaren aurreko harrera-fase-
koa). Epe hori kontatzen hasiko da jaiotza-egune-
tik edo, kasuaren arabera, epaileak edo adminis-
trazioak emandako ebazpenaren egunetik
aurrera.

b) Gehienez ere hiru urterako, ardurapean
duen ahaide bat zaintzeko, bigarren maila bitarte-
ko ahaidetasun-gradua –odolkidetasunez nahiz
afinitatez– badute, baldin eta ahaide horrek, bere
adinagatik, istripu batengatik edo eritasunagatik

ezin badu bere burua zaindu, eta ez badu aldizka
egiten diruz ordainduriko jarduerarik. 

2. Eszedentzia bereziaren epea bakarra iza-
nen da subjektu eragile bakoitzeko. Subjektu era-
gile berri batek eszedentzia berezi berri bat eragi-
ten duenean, horren epearen hasierak amaiarazi
eginen du ordura arte abian zegoena.

3. Eszedentzia hori funtzionarioen eskubide
indibidual bat da. Bi funtzionariok subjektu eragile
berarengatik eszedentzia izateko eskubidea badu-
te, haiek eskubideaz aldi berean baliatzeari
mugak jarri ahalko zaizkio, zerbitzuen funtziona-
menduarekin zerikusia daukaten arrazoi frogatuak
direla-eta.

4. Eszedentzia berezia emateko, hark irauten
duen bitartean beste jarduera profesional edo
lanik eginen ez duela adierazi beharko du funtzio-
narioak, betiere.

5. Eszedentzia berezian dauden funtzionarioek
betetzen ari ziren postua erreserbatuta izateko
eskubidea dute, baina ez dute eskubide ekonomi-
korik sortuko. Hala ere, egoera horretan igarotzen
duten denbora guztia aintzat hartuko zaie antzina-
tasun-ondorioetarako; eskubide pasiboen ondorio-
etarako, daukaten gizarte-aurreikuspeneko arau-
bideari dagokion araudiak xedatua aplikatuko da.

6. Eszedentzia bereziaren iraupen-epea
bukatu ondoren, interesatuek zerbitzu aktibora
itzuli beharko dute, hain zuzen ere jatorriz zeu-
katen postura, eszedentzia bukatu eta biharamu-
nean.

7. Eszedentzia bereziaren iraupen-epea buka-
tu ez denean ere, interesatuek edozein unetan
eskatu ahalko dute zerbitzu aktibora itzultzea, eta
ezin izanen dute hura gertakizun berberagatik
berriro eskatu. Postura itzul daitezen erabaki
ondoren, aurreko artikuluko 3. idatz-zatiak xeda-
tua aplikatuko da”.

Bosgarrena. 29. artikuluko 1. idatz-zatiak
honako testu hau izanen du:

“1. Funtzionarioek ordainsari hauek bakarrik
jaso ahalko dituzte:

a) Oinarrizko ordainsariak.

b) Lanpostuaren ordainsari osagarriak.

c) Artikulu honetako 4. eta 5. artikuluak aipa-
tzen dituzten ordainsariak.”

Seigarrena. 29. artikuluari idatz-zati berri bat
gehituko zaio.

“5. C eta D mailetako funtzionarioek osagarri
bat jaso ahalko dute. Horren zenbatekoa plantilla
organikoa onestean zehaztuko da, eta inoiz ere
ezin izanen da izan kasuan kasuko mailaren
hasierako soldataren 100eko 15 baino handia-
goa.”

Zazpigarrena. 33. artikuluko 1. idatz-zatiak
honako testu hau izanen du:

“1. Langileen Batzordea osatuko dute zerbitzu
aktiboan dauden Nafarroako Parlamentuko fun-
tzionarioek eta administrazio-araubideko langile
kontratatuek. Egoera horrexetan daudenek hauta-
tuko dituzte, sufragio orokor, aske, berdin, zuzen
eta sekretuz. Langileen Batzordea osatzen duten
ordezkarien kopurua honako eskala honen arabe-
rakoa izanen da:

– 26tik 50era arte: 5

– 51tik 100era arte: 7

– 101etik aurrera: 1 gehiago 100 edo frakzio
bakoitzeko.”

Xedapen iragankorrak

Lehena. 1. artikuluak aipatzen dituen langile
kontratatuei antzinatasun-saria aitortzeak 2000ko
urtarrilaren 1etik aurrera sortuko ditu ondorio eko-
nomikoak.

Bigarrena. Interes partikularraren ondoriozko
borondatezko eszedentziek daukaten postu-erre-
serbaren iraupen-epearen luzapena ofizioz aplika-
tuko zaie jadanik deklaraturikoei, baldin eta alda-
keta honek indarra hartzen duenean urtebeteko
erreserba-epea amaitu ez bada.

Hirugarrena. Baldin eta 2000n interes partiku-
larraren ondoriozko borondatezko eszedentzia
lortu zuten langileek frogatzen badute araubide
berri honek eszedentzia berezirako ezartzen
dituen baldintzak eszedentzia lortu zuten egunean
betetzen zituztela, aldaketa egitea eskatu ahalko
dute, eta horren ondorioak hasierako deklaraziotik
sortuko dira.

Azken xedapena

Aldaketa honek indarra hartuko du Nafarroako
Parlamentuko Aldizkari Ofizialean argitaratu eta
biharamunean. Nafarroako Aldizkari Ofizialean
ere argitaratuko da.

Nafarroako Parlamentuko A.O. / V. legegintzaldia 120 zk. / 2001eko azaroaren 22a

9



Nafarroako Parlamentuko A.O. / V. legegintzaldia 120 zk. / 2001eko azaroaren 22a

10



Nafarroako Parlamentuko A.O. / V. legegintzaldia 120 zk. / 2001eko azaroaren 22a

11

Izen-deiturak   ....................................................................................................................................................

Helbidea ............................................................................................................................................................

Telefonoa ............................................................... Hiria  ..............................................................................

P. K. ................................................................ Probintzia  ..............................................................................

Ordaintzeko:

Dirua Nafarroako Aurrezki Kutxako 2054/0000 41 110007133.9 zenbakiko kontu korrontera igorri
edo bertan sartu

NAFARROAKO PARLAMENTUKO
ALDIZKARI OFIZIALA

HARPIDETZA
ORRIA



HARPIDETZAREN PREZIOA

ALDIZKARI OFIZIALA ETA BILKURA EGUNKARIA

Urte bat.................................................................. 6.300 pta.

Aldizkari Ofizialaren aleko prezioa...................... 150 » .

Bilkura Egunkariaren aleko prezioa...................... 185 » .

IDAZLARITZA ETA ADMINISTRAZIOA

NAFARROAKO PARLAMENTUA

«Nafarroako Parlamentuko Aldizkari Ofiziala»

Arrieta 12, 3

31002  IRUÑA

Inprimatzailea:  ONA Industria Gráfica (Iruña). Lege Gordailua:  NA    363-1995

Paper ekologiko birziklatua

Nafarroako Parlamentuko A.O. / V. legegintzaldia 120 zk. / 2001eko azaroaren 22a

12


